
TAJUK 39 PELAJAR UMS SERTAI KEMBARA MERDEKA V 

MOHD. Noh Dalimin (memeg~ng bendera) melepaskan konvoi Kembara Merdeka V di Dataran 
Canselori, Universiti Malaysia Sabah (UMS) di Kota Kinabalu, semalam. 

39 pelajar tJMS sertai 
Kembara Merdeka V 
KOTA KINABALU 22 Ogos - Seramai 39 pelajar 
Universiti Malaysia Sabah (UMS) yang menyer­
tai misi Kembara Merdeka V merentas Sabah, 
Sarawak, Brunei hingga ke Pontianak, Kaliman­
tan berlepas hari ini. 

Majlis pelepasan disempurnakan oleh Naib 
Canselor UMS, Prof. Datuk Dr. Mohd. Noh 
Dalimin di Dataran Dewan Canselor, UMS di 
sini. 

Misi Kembara Merdeka tersebut yang merupa­
kan acara tahunan adalah sebagai ekspresi ma­
hasiswa universiti tersebut dalam menghargai 
kemerdekaan negara. 

Bagaimanapun penyertaan kali ini berlainan 
sedikit berikutan turut membawa misi mencatat 
dalam Malaysia Book of Records iaitu penyerta­
an konvoi mahasiswa paling jauh di negara ini. 

Perjalanan bermula dari UMS, Kota Kinabalu, 
dan dijangka berakhir di Pontianak, Kalimantan, 
melalui Sarawak dan Brunei dan kembali semula 

ke Kota Kinabalu· menjelang malam 31 Ogos 
ini. 

Selain daripada itu, Kembara Merdeka V 
bertujuan untuk mendedahkan para peserta 
akan kepentingan perpaduan antara kaum di 
Malaysia dan hubungan muhibah dengan ma­
syarakat dari negara jiran. 

Noh dalam amanatnya mengingatkan agar 
para peserta sentiasa menjaga keperibadian dan 
menekankan yang mereka bukan hanya sebagai 
wakil universiti, bahkan juga duta negara. 

Katanya, para peserta diminta menimba dan 
mempelajari pengalaman baru mengenai adat 
budaya dan kepelbagaian bahasa suku kaum di 
semua tempat yang akan mereka jelajah. 

Tambahnya, para mahasiswa hendaklah me­
ngambil peluang tersebut dan menganggapnya 
sebagai 'pengalaman luar negara' yang akan 
menjadikan mereka lebih matang dan cemerlang 
sekembalinya dari program kembara itu kelak. 

83 

UB 23.08.2006 P.27


